
Horta : Governu Labele Gasta Tan Enerjia
Ba Esbosu LKD

Lafaek News 23 Jullu 2020—Eis Prezidente Repiiblika no Laureadu Nobel da
Paz, José Ramos Horta, afirma nia la konkorda esbosu Lei Kriminaliza
Difamasaun (LKD) ne’ebé Ministériu Justisa (MJ) kria, tanba ne’e 1a’os
prioridade ba oitavu governu konstitusional.

“Ha’u hatete tiha ona opiniaun kona-ba lei difamasaun, ha’u la konkorda no ha’u
la fiar ne’e hanesan prioridade ida ba governu iha dezafius barak teb-tebes ba
oin,” dehan Jose Ramos Horta ba jornalista sira hafoin partisipa iha konferénsia
imprensa iha rezidénsia ne’ebé lidera hosi prezidente Partidu Trabalista, Angela
Freitas, iha Bairru Formoza, Kiinta, (23/07/2020).

Nia dehan, da-daun ne’e hela de’it tinan rua (2) nia laran no orsamentu 2020
seidauk halo i tenke prepara orsamentu 2021, governu to’o agora uza de’it
duodesimu ho osan ne’ebé parlamentu autoriza iha tempu estadu emerjensia
nian ne’ebé foti husi fundu soberanu governu konsege ezekuta 100%.

“See ita halo tan Lei Kriminaliza Difamasaun ne’e hanesan distraksi boot no
governu rasik lakon enerjia no kbi’it, di’ak liu konsentra buat ne’ebé ita hare’e
urjente no prioridade duni,” dehan Horta.

